
ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Անհրաժեշտությունը
[bookmark: _Hlk135330335]ՀՀ կառավարության «Հայաստանի Հանրապետության 2023 թվականի պետական բյուջեի մասին» օրենքում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ ու լրացումներ կատարելու մասին» որոշման նախագծի ընդունումը անհրաժեշտ է ՀՀ 2023 թվականի պետական բյուջեով նախատեսված 1212 «Տարածքային զարգացում» ծրագրի 32001 «ՀՀ մարզերում առաջնահերթ լուծում պահանջող անհետաձգելի ծրագրերի իրականացում» միջոցառման կատարումն ապահովելու նպատակով: 

1. Ընթացիկ իրավիճակը և իրավական ակտի ընդունման անհրաժեշտությունը
Իջևանի տարածաշրջանի ազգաբնակչությունը հնարավորություն չունի տեղում իրականացնել առողջության առաջնային պահպանման համար ուլտրաձայնային հետազոտություններ և այն իրականցնելու համար բնակչությունն օգտվում է այլ մարզերում կամ Երևան քաղաքում գտնվող բուժ հաստատություններից, որն իրեն հերթին ստեղծում է լրացուցիչ ֆինանսական խնդիրներ: Խնդրի կարգավորման նպատակով ՀՀ 2022 թվականի պետական բյուջեով ՀՀ մարզերում առաջնահերթ լուծում պահանջող անհետաձգելի ծրագրերի շրջանակներում նախատեսվել էր ձեռք բերել նշված սարքավորումը, որի ձեռք բերման համար <<Գնումների մասին>> ՀՀ օրենքի 15-րդ հոդվածի 6-րդ կետի հիմունքներով հայտարարված մրցույթի շրջանակներում 09.12.2022թ. կնքվել է պայմանագիր: Պայմանագրի շրջանակներում ֆինանսական միջոցների առկայության դեպքում կնքվելիք համաձայնագիրը չի կնքվել օրենքով սահմանված ապրանքի մատակարման ժամկետի սահմանափակ լինելու պատճառով: Քանի որ, պայմանագիրը <<Գնումների մասին>> ՀՀ օրենքի 15-րդ հոդվածի 6-րդ կետով սահմանված ժամկետը լրանալուց հետո կարող է լուծվել, համաձայնագիր կնքելու համար անհրաժեշտություն է առաջանում նախատեսել ֆինանսական միջոցներ՝ ուլտրաձայնային ախտորոշման սարքը ձեռք բերելու համար: Ֆինանսական միջոցների հատկացմամբ տարածաշրջանում կլուծվի ուլտրաձայնային ախտորոշման սարքի միջոցով հետազոտություններ իրականացնելու խնդիրը:
[bookmark: _GoBack] 	Բնակչության առողջության պահպանման նպատակով ուլտրաձայնային ախտորոշման սարք ձեռք բերելու համար նախատեսվում է ՀՀ պետական բյուջեի 2023 թվականի 1-ին կիսամյակում մրցույթի արդյունքում տնտեսված միջոցներից 5148,0 հազար դրամն ուղղել «Իջևանի առողջության առաջնային պահպանման կենտրոն»  ՓԲԸ-ի համար ուլտրաձայնային ախտորոշման սարքի ձեռք բերմանը:

1. Առաջարկվող կարգավորման բնույթը
Նախագծի ընդունման նպատակն է ապահովել Իջևանի տարածաշրջանի ազգաբնակչության հիվանդությունների վաղ հայտնաբերման ու ախտորոշման ծառայությունների իրականացումը:  Նախագծի ընդունման արդյունքում ձեռք կբերվի ուլտրաձայնային ախտորոշման սարք, որը հնարավորություն կտա տարածաշրջանի ազգաբնակչությանը տեղում իրականացնել հետազոտություններ:

1. Ակնկալվող արդյունքը
	«Իջևանի առողջության առաջնային պահպանման կենտրոն»  ՓԲԸ-ի համար ուլտրաձայնային ախտորոշման սարքի ձեռք բերում:

5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Որոշման նախագծի ընդունմամբ Հայաստանի Հանրապետության պետական բյուջեի եկամուտների ու ծախսերի լրացուցիչ նվազեցում չի առաջացնում: 

6. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Որոշման նախագիծը բխում է «Հայաստանի վերափոխման ռազմավարություն 2050», «Կառավարության 2021-2026թթ. ծրագիր» /կետ 27/ ռազմավարական փաստաթղթերի դրույթներից: 
